
‘‘Ўзбекистонда илмий тадқиқотлар: Даврий анжуманлар:’’ [Тошкент; 2022]

‘‘Ўзбекистонда илмий тадқиқотлар: Даврий анжуманлар:’’ мавзусидаги  
республика 44-кўп тармоқли илмий масофавий онлайн конференция материаллари 
тўплами, 30 сентябрь 2022 йил. - Тошкент: «Tadqiqot», 2022. - 29 б.

Ушбу Республика-илмий онлайн даврий анжуманлар Ўзбекистон Республикасини 
ривожлантиришнинг бешта устувор йўналишлари бўйича Ҳаракатлар стратегиясида  
кўзда тутилган вазифа - илмий изланиш ютуқларини амалиётга жорий этиш йўли 
билан фан соҳаларини ривожлантиришга бағишланган.

Ушбу Республика илмий анжуманлари таълим соҳасида меҳнат қилиб келаётган  
профессор - ўқитувчи ва талаба-ўқувчилар томонидан тайёрланган илмий тезислар  
киритилган бўлиб, унда таълим тизимида илғор замонавий ютуқлар, натижалар,  
муаммолар, ечимини кутаётган вазифалар ва илм-фан тараққиётининг истиқболдаги  
режалари таҳтил қилинган конференцияси.

Доцент Шакирова Шохида Юсуповна «Тараққиёт стратегияси» маркази муҳаррири

FONETIKA, FONOSTILISTIKA, FONETIK VOSITALAR  TURLARI  VA ULARNING 
TILSHUNOSLIKDAGI O’RNI  XUSUSIDA

D.Sh. Islomov
BuxDU doktoranti

ANNOTATSIYA: Mazkur maqolada fonetika, fonostilistika, fonetik vositalar, ularning 
tarkibiga kiruvchi nutq tovushlari, jumladan,  urg’u, ohang hamda stilistikaning fonetik vositalari  
va ularning turlari haqidagi fikr yuritiladi.

Kalit so’zlar: fonologiya, fonetik effekt, stilistika, fonostilistika, fonema, fonologiya, 
artikulyatsiya, fonetik hodisalar, tovush almashinuvi, fonetik vositalar, nutq tovushlari, urg`u, 
ohang, ilmiy muloqot, fonemalar, leksik urg`u, bo‘g‘in 

Fonetik tadqiqotlarning tobora keng o‘rganila borishi barobarida ushbu sohalarning kuzatish 
ob’ekti, maqsad va vazifalari ham yanada keng aniqlashib boraveradi. Tilshunoslik fani tizimida 
fonetika ham, fonostilistika ham uning o‘z maqsad va vazifalariga ega bo‘lgan alohida sohalari 
sifatida faoliyat ko‘rsatib kelmoqda. Tadqiqot obyektining nutq tovushlari ekanligi ularni 
birlashtirsa, bu tovushlarga yondashishdagi maqsadlar ularni farqlaydi1. 

Shuni ta’kidlash lozimki, fonetika, tabiatdagi har qanday tovushlarni emas, balki inson nutq 
apparatida hosil bo‘luvchi, ijtimoiy qiymatga ega bo‘lgan nutq tovushlarini ham o‘rganadi. 
Tabiatdagi boshqa tovushlarni esa fizika fanining akustika bo‘limi tekshiradi. Fonetikaning maqsadi 
fonetik birliklarning akustik, anatomik-fiziologik va funksional asoslarini o‘rganish va ularning til 
mexanizmidagi rolini aniqlashdan iborat. Fonetika tovushlarning eshitilish tomonini o‘rganishda 
akustikaga, talaffuz qilinishi, aytilishi, hosil bo‘lish tomonlarini o‘rganishda fiziologiyaga 
asoslangan holda ish ko‘radi.

Fonostilistika tilshunoslik fani taraqqiyotining keyingi yillardagi mahsuli sifatida fonetika, 
fonologiya va stilistika fanlarining kesishuvida paydo bo‘lgan. “Fonostilistika – fonetik-fonologik 
birliklarning, shu jumladan urg‘uning ham matndagi uslubiy xususiyatlariga oid ta’limot. U 
stilistikaning bir bo‘limi sanaladi”2.  

Shuningdek, fonostilistika – til birliklarining talaffuzi va ularning muloqotning turli sohalari 
va vaziyatlarida ishlash qonuniyatlarini o‘rganadigan tilshunoslik bo‘limi hisoblanadi. U tovush 
shaklining mazmuni, uning tilning stilistik tuzilishi bilan bog‘liq xususiyatlari masalalari bilan 
bog‘liq holda tilning fonetik vositalarining faoliyat ko‘rsatish qonuniyatlarini o‘rganadi. Matnning 
tovush shakli ko‘pincha juda mazmunli, semantik jihatdan to‘ldirilgan, stilistik ahamiyatga ega. 
Masalan, nutq madaniyatining har xil turlari og‘zaki nutqining fonetik xususiyatlari mavjud; 
og‘zaki adabiy nutqda so‘zlashuv talaffuzi, ommaviy axborot vositalari nutqi va boshqalar. 
Bundan tashqari, nutqni fonetik tashkil etishning ayniqsa, she’riy yoki matn mazmuni va uning 
tovushlarining o‘zaro munosabatlarini o‘rganadi.

Fonostilistika tilshunoslik fani taraqqiyotining keyingi yillardagi mahsuli sifatida fonetika, 
fonologiya va stilistika fanlarining kesishuvida paydo boʻlgan bo`lib, fonetik vositalar so`z 
ma’nolarini ajratish, chegaralash uchun xizmat qiladi. Bunday vositalar qatoriga nutq tovushlari, 
urg`u, ohang (intonatsiya) kabilar kiradi. 

Stilistikaning fonetik vositalari ikki xil bo‘ladi:
1. Muallifga xos vositalar.
2. Ijro etishga xos vositalar.
Muallifga xos bo‘lgan fonetik vositalarga ritmika, vazn, qofiya, alliteratsiya, assonans va boshqa 

talaffuzga xos vositalar kiradi. 
Ijro etishga xos bo‘lgan vositalarga intonatsiya, pauza, fraza va mantiqiy-logik urg‘u, so‘zning 

emotsional-ekspressiv xususiyatlari, to‘liq va to‘liqsiz talaffuzlar kiradi”3.
So‘z ma’nolarini ajratish, chegaralash uchun xizmat qiladigan vositalar fonetik vositalar 

sanaladi. Bunday vositalar qatoriga nutq tovushlari, urg‘u, ohang (ohang) kiradi. Nutq tovushlari 
alohida kelsa ma’no ifodalamaydi, balki har qanday so‘z nutq tovushlari vositasida shakllanadi.  

1 Hojiyev A. 2002, -B.122.
2  Jamolxonov H. T., 2009. B. 395
3  Saodat Sultonsaidova, O‘lmas Sharipova. O‘zbek tili stilistikasi. Toshkent, 2009. –B38

So‘z ma’nolarini farqlashga xizmat qiladigan fonemalar xususida yuqorida fikr yuritildi. Lug‘at 
tarkibidagi barcha so‘zlar, grammatik shakllar ana shu fonemalarining ma’lum tartibda ketma-ket 
joylashishi orqali shakllanadi. Ayrim hollarda o‘xshash bo‘lgan (omonim) so‘zlarning ma’no va 
grammatik shakllarini farqlashda leksik urg‘u fonetik vosita bo‘lishi mumkin. Gapning maqsadga 
ko‘ra turini ajratishda esa ohang (ohang) fonetik vosita bo‘lishi mumkin. 

Ta’kidlash lozim bo‘ladiki, fonetik  vositalar qatoriga nutq tovushlari, urg‘u, ohang (intonatsiya) 
kirar ekan, nutq tovushlari bu inson talaffuz qiladigan va boshqa bo‘laklarga bo‘linmaydigan 
birliklar bo‘lib,  tovushlarni hosil qilishda qatnashadigan inson a’zolari nutq a’zolari sanalib, nutq 
tovushlarini hosil qilishda qatshanadigan a’zolardir. Nutq tovushlarini hosil qilishda o‘pkadan 
chiqayotgan havo nafas yo‘li – kekirdak orqali bo‘g‘izga, undan og‘iz bo‘shlig‘i yoki burun 
bo‘shlig‘iga o‘tib, tashqariga chiqadi.

   Xulosa qilib shuni ta’kidlash mumkinki,   til va nutq biri-birini taqozo qiluvchi, biri 
ikkinchisisiz mavjud bo‘lmaydigan, o‘zaro dialektik aloqada turuvchi kategoriyadir. Til 
umumlashma: u real, sezgimizga berilgan birliklarning umumiy belgilari asosida hosil qilingan 
sinflar yig‘indisidir. Nutq esa tilning moddiy ko‘rinishi, voqelanish shaklidir. Nutqning tovush 
jihatdan shakllanishida barcha fonetik va leksik-grammatik vositalar xizmat qiladi. Tilning barcha 
yaruslarida bo‘lgani singari fonetik vositalarda ham stilistik imkoniyatlar mavjud.     

